Fransız ulduz futbolçu Riberi də İslamı qəbul etdi
18-07-2007 

Fransa milli komandasının ulduz futbolçularından Riberi müsəlmanlığı qəbul edərək Bilal adını aldı
Qalmaqallı hadisələrlə türk komandası “Qalatasaray”dan qaçıb i Fransaya qayıdan Riberi rekord bir qiymətlə yəni 25 milyon avroya alman komandası “Bavariya” (Münxen) komandasına transfer oldu. Burada alman mətbuatına müsəlman olduğunu elan edən Riberi adının artıq Bilal olduğunu və ailəsinin onu bu adla çığırdığını bildirmişdir.
Dünən məşqlər zamanı da jurnalistlər futbolçuya bu adla müraciət etdilər. Cəzairli həyat yoldaşı Vahibənin həyat tərzindən və dəfələrlə oxuduğu Qurani-Kərimdən çox təsirləndiyini bildirən Riberi 2 yaşlı övladının da İslamı seçəcəyindən məmnun olacağını ifadə etdi.
Beləliklə Riberi Bilal adı ilə digər bir fransız ulduz futbolçu Anelka ilə adaş oldu. Xatırladaq ki, Anelka da bir neçə il əvvəl İslamı qəbul edərək Bilal adını almışdı.
